
GOUVÈNÈ CUOMO FELISITE MOUN KI GENYEN KONPETISYON CYBÈSEKIRITE NEW YORK LA 

 

Gouvènè Andrew M. Cuomo felisite moun ki genyen New York’s Cyber Aces Competition yo, yon 

konpetisyon vityèl atravè eta a ki pèmèt yo idantifye moun konpetan ki kalifye pou travay nan sektè 

enfòmatik eta a.  

 

“Eta nou an ap itilize nouvo mwayen kreyatif pou fòme mendèv New York pou dyòb 21 syèk yo,” te 

deklare Gouvènè Cuomo. “N ap pwodi yon nouvo jenerasyon Nouyòkè konpetan ki pare epi kapab 

pwoteje enfrastrikti ak biznis enpòtan nou yo kont menas sou entènèt. Mwen felisite moun ki genyen 

konpetisyon New York Cyber Ace’s yo, epi m ankouraje moun ki enterese nan travay nan sektè sa pou yo 

pran avantaj nan pil ak pakèt opòtinite ki genyen nan New York.” 

 

Yo te chwazi 40 konpetitè pou patisipe nan chanpyona sou entènèt sa pami plis pase 1.000 kandida. Yo 

te teste 40 konpetitè sa yo ki soti toupatou nan eta a ak SANS NetWars, menm similasyon pratik yo itilize 

nan lame ameriken pou fòme ofisye nan lagè sou rezo. Pami kandida yo te gen etidyan kolèj, moun kap 

chèche dyòb, ak elèv high school, elatriye.  

 

Moun ki genyen yo se:  

• 1ye plas - Kevin Stilwell, ki soti Vernon, NY  

• 2yèm plas - Dan Woodruff ki soti Henrietta, NY  

• 3yèm plas - Mark Scrano ki soti Manlius, NY  

 

Twa gayan yo pral pataje pri $10.000 dola Cyber Aces bay la. Pou kounye a, yo envite meyè konpetitè sa 

yo pou yo patisipe nan konpetisyon “Panopoly” a nan Konferans Cybè-Sekirite Eta New York la, kap fèt 

nan Office of Information Technology, jou ki 3 ak 4 jen 2014 la nan Empire State Plaza nan Albany.  

 

Direktè Egzekitif ak Konseye Politik Senyò pou Konsèy Konsiltan New York State Cyber Security a, Peter 

Bloniarz, te di konsa, “Mwen vle remèsye Gouvènè Cuomo dèske li fè cybèsekirite vin yon priyorite pou 

eta a. M espere tout konpetitè yo nan konpetisyon New York’s Cyber Aces pral chwazi pou yo pwofite ak 

opòtinite Eta New York ofri yo antanke yon lidè nan domèn STEM ak aktivite biznis nan zòn sa yo.” 

 

Cyber Aces, yon òganizasyon nasyonal 501(c)3 ki pap fè lajan ap travay pou fè wout pou moun kap 

chèche dyòb cybèsekirite kap devlope ofiamezi. Pou kounye a gen yon mank grav pwofesyonèl cybè 

konpetan, epi pwogram tankou Cyber Aces dekouvri moun ki gen gwo potansyèl kote li ofri yo yon 

chimen rapid nan sektè a. Atak enfòmatik ap ogmante sou biznis ak gouvenman ameriken.  

 

“Gen twòp vwayajè epi pa gen ase pilòt chas,” te deklare Fondatè Cyber Aces la, Alan Paller, ak Direktè 

Rechèch SANS Institute. “Nou bezwen yon nouvo gwoup defansè enfòmatik ki ka reflechi epi defèt plan 

atakan yo. Sou dezan, yo pral genyen konpetans ki pral pèmèt yo fè pati kandida yap chèche plis sou 

mache travay la.” 

 

Gouvènè Cuomo te kreye New York State Cyber Security Advisory Board la nan mwa me 2013, epi 

Konsèy la fòme ak ansyen Konseye Mezon Blanch ak meyè manm kominote cybèsekirite a.  

